Тэма: Табліца множання  ліку 9  і  на лік 9
[bookmark: _GoBack]Мэта: у канцы ўрока вучні будуць ведаць, як складваць табліцы множання на лік 9 і з лікам 9; замацуюць веды аб парадку дзеянняў у выразах з дужкамі.
Задачы:
· Стварыць умовы для ўдасканальвання вылічальных навыкаў і ўменняў;
· Садзейнічаць развіццю ў навучэнцаў лагічнага мыслення, мелкай маторыкі пальцаў рук, мовы, увагі; умення ацэньваць сваю дзейнасць; уменне вучняў рабіць вывады і абагульненні.
· Садзейнічаць захаванню здароўя дзіцяці праз правядзення фізкультурнай паузы, выкананне правільнай пасадкі, санітарна- гігіенічных патрабаванняў;
· Садзейнасць выхаванню самастойнасці, творчай актыўнасці, узаемадапамогі.
· Садзейнічаць выхаванню любві да навакольнага асяроддзя, гуманных адносін да жывёльнага і расліннага свету.
Абсталяванне:
1.Падручнік Т.М.Чабатарэўскай 1 ч.
2.Дыдактычны матэрыял
3.Табліца множання ліку 9
4. Мультымедыйная прэзентацыя да ўрока.
Ход урока
І. Арганізацыйны момант. Актуалізацыя ведаў.
· Сёння ўрок матэматыкі ў нас адменяецца, таму што ўсе мы адпраўляемся  ў кругасветнае падарожжа. На ўроках прадмета                “ Чалавек і свет” мы з вамі вывучылі ўсе мацерыкі і акіяны. Вы хацелі б пабываць на кожным мацерыку? (Так) Тады падрыхтуйцеся для падарожжа.
ІІ. Работа па тэме
· На якім мацерыку мы з вамі жывём? ( Еўразія)  (Слайд  1)

· Што мы ведаем пра гэты мацярык? ( Еўразія- самы вялікі мацярык, тут ёсць самае глыбокае возера ў свеце- Байкал, ёсць самая высокая гара Эверэст)
· У падарожжа мы адправімся на караблі.  (Слайд 2)

·  Капітан павінен  праверыць, як каманда падрыхтавалася . Дазвольце мне сёння быць вашым капітанам і зараз я праверу, хто з вас гатоў адпраўляцца вакол свету.
ІІІ. Праверка д/з
С. 95, № 9 ( зачытаць адказы)- 72,56,8, 9, 48, 36,18, 13,80, 72, 100,90.
- Ітак, каманда гатова. Занімаем свае месцы на караблі і адпраўляемся. Наш карабель трапіў у Атлантычны акіян. Тут мы з вамі можам сустрэць дэльфінаў, кашалотаў, акул, кітоў. ( Слайд 3) 

Самая вялікая жывёла свету- сіні кіт ( Слайд 4) 

– даў нам заданне:
ІV. V. Вуснае лічэнне
- рознасць лікаў 56 і 8 ( 48)
- дзель лікаў 54 і 6 ( 9)
-павялічыць 8 у 6 разоў ( 48)
-павялічыць 8 на 6 ( 14)
- здабытак лікаў 7 і 3( 21)
- дзель лікаў 36 і 9 ( 4)
- на колькі 27 больш за 3 ( на 24)
- у колькі 27 больш за 3 ( у 9 разоў)
- 1/ 5 ад 35 ( 7), 1/6 ад 24 ( 4), 1/8 ад 32 ( 4)
VІ. Аб’яўленне тэмы урока
А мы з вамі  патрапілі на мацярык Паўночная Амерыка. На гэтым мацярыку шмат азер.Тут растуць самыя высокія дрэвы- секвойі.  (Слайд 5)

· Рабяты, мы з вамі ўжо вывучылі амаль усю табліцу множання, застаўся ў нас адзін лік- 9 . Сёння мы з вамі павінны пазнаёміцца з табліцай множання ліку 9. З дрэва секвойя ўпаў лісток з табліцай. Паглядзіце, калі ласка на табліцу множання ліку 9. ( Дзеці чытаюць)
· Ці ёсць тут незнаёмыя выпадкі для вас? (Так- 9*9= 81)
· Так. Давайце запішам табліцу множання ліку 9  у сшыткі. (Вучні запісваюць.
VІІ. Работа з кнігай.
1) Наступны наш прыпынак- мацярык Паўднёвая Амерыка. Тут працякае самая паўнаводная  рака свету- Амазонка. ( Слайд 6) 

Тут жа нам заданне ўручыў звярок - лянівец.Гэта самы лянівы звярок, корміцца кветкамі і пладамі. Але ён настолькі лянівы, што нават не хоча рухацца, каб знайсці сабе ежу. Лянівец папрасіў нас дапамагчы яму дабыць бананы. А для гэтага  нам патрэбна рашыць задачу.
Задача
У 4 скрынях – 36 кг бананаў. Колькі кілаграмаў бананаў у 9 такіх скрынях? 
1) 36: 4= 9( кг бананаў у адной скрыні)
2) 9* 9 = 81( кг у 9 скрынях)
Адказ: 81 кг бананаў у 9 такіх скрынях. (Слайд 7)
VІІІ. Фіз.хвілінка. (Слайд 8)

У Афрыцы вельмі спякотна, таму мы тут проста адпачываем.
Як прыемна ў рэчцы плаваць! ( Плавальныя рухі)
Бераг злева, бераг справа ( Павароты ўправа, улева)
Рэчка стужкай уперадзе( Цягнем рукі ўперад)
Зверху мосцік уверсе( Глядзім наверх)
Каб паплыць яшчэ скарэй, 
Трэба нам грабці хутчэй. ( Рухі паскараюцца)
2) Складанне і рашэнне ўраўненняў.
· Наш карабель заплыў у Індыйскі акіян. ( Слайд 9) 

· А гэты акіян – самы загадкавы – тут часта прападаюць караблі, самалёты. Таму і мы з вамі павінны будзем працаваць з невядомым лікам.
· Старонка 96, нум. 4
·  х * 9 = 72           х : 3 =9
х= 72: 9               х= 9*3
х= 8                     х= 27
8*9=72                27:3 =9
72=72                   9=9
· Ну вось, з заданнем справіліся,таму і акіян сцішыўся. ( Слайд 10)

ІХ. Замацаванне. Самастойная работа.
А зараз мы патрапілі на самы маленькі мацярык - Аўстралію.( Слайд 11)
 
Тут жывуць многія жывёлы, якіх няма больш нідзе на Зямлі. А вось гэта – кенгуру. Тут яны бываюць карлікавымі, а бываюць да 3-х метраў. Выношваюць сваіх дзіцянят у сумцы. Вось якое заданне перадалі нам яны. 
· Перад тым, як прыступіць да выканання гэтага задання- успомнім правіла аб парадку выканання дзеянняў у выразах без дужак. ( У выразах без дужак, што змяшчаюць толькі множанне і дзяленне, дзеянні выконваюцца ў тым парадку, у якім яны запісаны злева направа. 
· У выразах без дужак, якія змяшчаюць усе арыфметычныя дзеянні, першымі выконваюцца дзеянні множання і дзялення, а затым- складання і аднімання.
9 * 3 + 9*8 = 99            12+ 7* 9= 75                              3* 3 * 7=63
9* 6+ 9 * 2 =72             (23 – 18) * 9 = 45                      2 * ( 27- 18) =18
100 - 9*9 =19                 54 : 6 * 9 = 81                           9* 4 + 64 =100
· Праверка - пераклічка. Адзін вучань называе адказ - іншыя правяраюць. Калі ўзнікаюць пытанні - калектыўнае рашэнне прыклада.
Х  Падвядзенне вынікаў урока. Рэфлексія.
· Мы пабывалі на ўсіх мацерыках. Нарэшце дабраліся да самага далёкага і халоднага - Антарктыды.(Слайд 12)

·  Тут нас сустрэлі пінгвіны. Вось якія пытанні яны нам задаюць:
1) Што новага і цікавага вы даведаліся на ўроку? ( Склалі табліцу множання ліку 9; пазнаёміліся з некаторымі жывёламі і раслінамі мацерыкоў і акіянаў.
2) Ці задаволены вы сваёй працай? Што ў вас атрымалася, што не зусім?
3) Як вы ацэньваеце сваю працу, працу ўсяго  класа?
ХІ.  Выстаўленне адзнак.
ХІІ. Дамашняе заданне . Рабяты, мы вярнуліся на свой мацярык, дамоў. І тут атрымліваем дам/ зад. Стар. 97, № 9, 10 ( Слайд 13)





